
Сёння асаблівую цікавасць выклі- 
каюць кнігі, прысвечаныя прабле- 
мам перабудовы. У гэтай сувязі 
звяртае на сябе ўвагу рэцэнзуемае дас- 
ледаванне, аўтары якога расказваюць 
аб ходзе перабудовы ў Беларусі, аба- 
гульняюдь вопыт работы партыйных, 
савецкіх і грамадскіх арганізацый, ана- 
лізуюдь недахопы і ўпушчэнні. Адзна- 
чыўшы першыя вынікі работы індуст- 
рыі рэспублікі па-новаму, аўтары звяр- 
таюдь увагу на прычыны маруднага 
пераводу прадпрыемстваў на поўны гас- 
разлік, якія тояцца ў кансерватыўным 
і адсталым мысленні часткі гаспадарні- 
каў і цэлых калектываў, у бюракратыч- 
най пазіцыі шэрагу міністэрстваў і ве- 
дамстваў, у імкненні жыць і працаваць 
па старых звычаях.

Выклікаюць цікавасць раздзелы 
кнігі, у якіх аналізуецца стан і перспек- 
тывы развіцця сельскай гаспадаркі і 
навукі ў рэспубліцы. Аўтары напамі- 
наюць чытачу аб поспехах аграпрамыс- 
ловага комплексу ў нарошчванні вы- 
творчасці збожжа, бульбы, прадуктаў 
жывёлагадоўлі, адзначаючы пры гэ­
тым, што толькі за кошт канцэнтрацыі 
і спецыялізацыі сельскагаспадарчай 
вытворчасці на аснове навейшых тэх- 
налогій, удасканалення эканамічных 
адносін, пераўтварэння ўкладу жыцця 
сельскіх працаўнікоў дасягнуты пэў- 
ныя вынікі ў вырашэнні харчовай пра- 
блемы.

Многа ўвагі ўдзяляедца праблемам 
перабудовы акадэмічнай і вузаўскай 
навукі. Разнастайныя прыклады пера- 
канаўча пацвярджаюць думку аўта- 
раў, што за кошт эфектыўнага выкары- 
стання навуковага патэнцыялу можна 
забяспечыць прагрэс усіх галін народ­
най гаспадаркі і культуры ў Беларусі.

Асаблівае месца ў кнізе займае 
грунтоўны разгляд шляхоў развіцця дэ- 
макратызацыі і самакіравання народа. 
У дзейнасці многіх партыйных і дзяр-

жаўных органаў рэспублікі ўсё болыіг 
шырока ўсталёўваецда творчы падыход 
да вырашэння наспеўшых праблем, ка- 
лектыўнасць кіраўніцтва і персаналь- 
ная адказнасць за даручаную справу, 
атмасфера адкрытасді, дыскусій, кры- 
тыкі і самакрытыкі. Аўтары зусім не 
малююць ідэальнай карціны, а асаблі- 
ва ўказваюць на неабходнасць пера­
адолення заарганізаванасці і фармалі'з- 
му ў рабоце партыйных органаў, шэра­
гу пярвічных арганізацый, усіх звен- 
няў палітычнай сістэмы грамадства.

Значная ўвага ў даследаванні ўдзя- 
ляецца аналізу сацыяльнай палітыкі 
партыі. У цэнтры яе — клопат пра ча­
лавека працы, пераадоленне недаацэн- 
кі сацыяльна-культурнай сферы, якая 
дапускалася раней, рашучае епыненне 
ўсялякіх парушэнняў сацыяльнай спра- 
вядлівасці. Аўтары прыводзяць пера- 
канаўчыя факты, якія сведчаць пра 
пастаянны клопат партыі аб паляпшэн- 
ні ўмоў жыцця, працы і быту людзей, 
вырашэнні жьіллёвай праблемы і іншых 
надзённых пытанняў.

Правамерна выдзяленне ў мана- 
графіі спецыяльнага раздзела, прысве- 
чанага ідэйна-палітычнаму выхаванню, 
фарміраванню марксісцка-ленінскага 
еветапогляду працоўных, вызваленню 
ідэалагічнай работы ад пустаслоўя і 
шаблокаў. Прапануюцца формы і ме- 
тады ўдасканалення палітычнай асве- 
ты, эканамічнай вучобы, народнай аду- 
кацыі, іншых сродкаў і метадаў ідэала- 
гічнага ўздзеяння. Справядліва сцвяр- 
джэнне аб тым, што ў шэрагу партый­
ных арганізацый рэспублікі аслаблена 
работа па паляпшэнню якасці ведаў. 
Работа партыйных камітэтаў па аба- 
гульненню і распаўсюджванню перада- 
вога вопыту палітычнай вучобы не сіс- 
тэматызаваная і бескантрольная.

Адзначаючы несумненныя добрыя 
якасді кнігі, неабходна падкрэсліць, што 
не ўсе праблемы атрымалі ў ёй глыбокае 
адлюстраванне. Раздзелу пра ўдзел Бе­
ларускай CCP у міжнародным супра- 
цоўніцтве не стае аналітычнасці ў ас- 
вятленні даволі шырокага кола пытан- 
няў. Аналізуючы працэсы перабудовы

ў акадэмічнай і вузаўскай навуцы, аў- 
тары, на наш погляд, не змаглі надеж­
ным чынам адлюстраваць уклад галі- 
новых навукова-даследчых устаноў у 
развіццё навукова-тэхнічнага прагрэсу.

У цэлым жа даследаванне I. Е. 
Марчанкі і У. I. Навіцкага, несумнен- 
на, будзе карысна ўсім, хто займаецда 
лекцыйнай і прапагандысцкай работай.

Ю. JI. Казакоў,
I. Ф. Раманоўскі

В едином строю борцов за мир: Обще­
ственность Белорусской CCP в движе­
нии сторонников мира / С. Д. Войто­
вич, А. А. Лашкевич, А. С. Леднева и 
др. Минск: Наука и техника, 1989. 
206 с.

Масавы рух за захаванне міру на 
зямлі пачаў развівацца адразу пасля 
другой сусветнай вайны як рэакцыя на 
агрэсіўную мілітарысцкую палітыку 
ЗІНА і іншых заходніх дзяржаў, якая 
выклікала рост міжнароднай напружа- 
насці. Прадмет даследаванняў гісторы- 
каў AH БССР — рух прыхільнікаў мі- 
ру ў Беларускай ССР, аналіз ролі бела- 
рускай грамадскасці ў абароне і ўмаца- 
ванні міжнароднай бяспекі. Акрамя та- 
то, дадзеная работа з’яўляецца першым 
сістэматызаваным навуковым аналізам 
руху прыхільнікаў міру ў БССР за 40- 
гадовы перыяд яго існавання. У гэтым 
таксама яго актуальнасць і значнасць.

Вельмі каштоўнае і ўпаўне апраў- 
данае вызначэнне аўтарамі манаграфіі 
асноўных напрамкаў і форм арганізава- 
нага руху прыхільнікаў міру ў Белару­
скай ССР, выдзяленне этапаў яго раз- 
віцця, раскрыццё сувязей з арганіза- 
цыямі прыхільнікаў міру ў іншых кра- 
інах, апісанне ўдзелу беларускай гра- 
мадскасці ў міжнародных антываен- 
ных акцыях.

Аналізуючы ўклад працоўных Ca- 
вецкай Беларусі ў сусветны рух за мір, 
аўтары выдзяляюць буйныя сацыяль- 
ныя слаі і групы насельніцтва, паказ- 
ваюць шырокую сацыяльную базу руху 
беларускіх прыхільнікаў міру, іх кан- 
крэтны уклад у барацьбу за недапу- 
шчэнне ядзернай катастрофы, умаца- 
ванне міжнароднай бяспекі. У рабоце 
спецыяльна даследаваны пытанні ўдзе- 
лу рабочага класа Беларусі, інтэліген- 
цыі, жанчын, моладзі ў руху прыхіль- 
нікаў міру.

У кнізе ўпершыню выдзелены 
дзейнасць беларускай грамадскасці ў 
міжнародных арганізацыях у абарону 
міру, за захаванне суверэнных правоў 
народаў, выкарыстанне дасягненняў на- 
вукі і тэхнікі ў інтарэсах міру і праг­
рэсу, паказаны важнейшыя формы су­
вязей грамадскасці нашай рэспублікі з 
шырокімі коламі грамадскасці замеж- 
ных краін, удзел яе ў міжнародных 
форумах, масавых палітычных мера- 
прыеметвах, праводзімых як у нашай 
краіне, так і за мяжой. Прыводзяцца 
канкрэтныя прыклады, якія характа- 
рызуюць уклад працоўных рэспублікі 
ў барацьбу міралюбівых народаў за

прадухіленне пагрозы новай сусветнай 
вайны, раззбраенне, мірнае ўрэгуляван- 
не міжнародных канфліктаў. Прытрьш- 
ліваючыся прынцыпу гістарызму, аў- 
тары паказваюць вытокі фарміравання 
і асаблівасці развіцця шырокага руху 
прыхільнікаў міру ў БССР, асвятляюць 
яго дынамізм, формы, метады і сродкі 
барацьбы за мір.

У раздзелах, прысвечаных міжна- 
роднаму аспекту барацьбы за мір, па- 
казана дзейнасць прадстаўнікоў БССР 
у AAH і іншых міжнародных арганіза- 
цыях супраць мілітарызацыі навукі, за 
выкарыстанне сусветных навукова-тэх- 
нічных дасягненняў і інтэлектуальнага 
патэнцыялу толькі на карысць чалаве- 
цтва.

Аналіз руху прыхільнікаў міру, 
зроблены аўтарскім калектывам, і са- 
браны ім пераканаўчы фактычны матэ- 
рыял, прыводзяць да вываду, што ў 
міжнародным жыцці няўхільна ўзра- 
стае роля міралюбівай грамадскасці, 
актыўна выступаючай за ўзмацненне 
ўзаемадзеяння паміж народамі і дзяр- 
жавамі ў імя мірнай будучыні чалаве- 
цтва. У наш ядзерны век, пранізаны 
вельмі вострымі супярэчнасцямі, адзна- 
чаецца ў рабоце, канструктыўнай без- 
альтэрнатыўнай палітыкай, з дапамо- 
гай якой у разумных рамках можна 
збалансаваць інтарэсы ўсіх груп дзяр- 
жаў, з’яўляецца палітыка мірнага суіс- 
навання.

Пытанні, якія разглядаюцца ў кні- 
зе, узаемазвязаны і пранізаны адзінай 
думкай: кіруючыся здаровым сэнсам, 
намаганнямі народаў і дзяржаў можна 
адстаяць на зямлі мір.

Манаграфію вызначае добрая 
якасць выкладання матэрыяла, строгая 
лагічнасць і доказнасць меркаванняў. 
Шматлікая інфармацыя крытычна 
ацэньваецца аўтарамі. Работа ўяўляе 
сабой, па сутнасці справы, першае ў 
рэспубліцы навуковае даследаванне, дзе 
так глыбока, паслядоўна і шматгранна 
паказана развіццё руху грамадскасці 
БССР за мір. Несумненна, яно прыцяг- 
не ўвагу навуковых работнікаў, вы- 
кладчыкаў-гісторыкаў, лектараў і пра- 
пагандыстаў. А папулярнасць выкла­
дання і стылю прыцягне ўвагу ўсіх, хто 
цікавіцца гісторыяй нашай рэспублікі, 
яе замежнымі сувязямі.

H. А. Царук

В л а д и м и р  Ц о н е в .  Картината на 
света и нейната светогледна и методо­
логична роля. София: Наука и изкуст- 
во, 1987. 126 с.

Одной из центральных проблем в 
современных методологических иссле­
дованиях является философский ана­
лиз таких аспектов развития науки, как 
перестройка ее оснований, воздействие 
социокультурных факторов на форми­
рование и динамику научного знания. 
При рассмотрении этих ситуаций уже 
стала довольно традиционной экспли­
кация сущности научной картины ми­
ра как важнейшего компонента так на­

